АЙМГИЙН ИТХ, АЖЛЫН АЛБАНААС
2023 ОНЫ 2-Р САРД ХИЙЖ ГҮЙЦЭТГЭСЭН
                                                        АЖЛЫН ТАЙЛАН 
2022.02.28.                                                                                                         Зуунмод.
Аймгийн  иргэдийн Төлөөлөгчдийн Хурал, Ажлын албанаас 2022 оны 02 дугаар сард  дараах ажлуудыг зохион байгууллаа. 
Аймгийн ИТХ-ын  XIV Хуралдаан:
Аймгийн ИТХ-ын 14 дүгээр Хуралдаан 2-р сарын 01-ний өдөр 70.7 хувийн ирцтэй хуралдаж нийт 12 асуудал хэлэлцэж 14 тогтоол батлав.
Үүнд:-
1. “Төв аймгийн хөгжлийн 2022 оны жилийн төлөвлөгөө”-ний хэрэгжилтийн тайлан, мэдээлэл, түүнд Хурлын хороодоос хийсэн дүгнэлт, Хурлын Төлөөлөгчдөөс гарсан саналыг хэлэлцээд “Аймгийн хөгжлийн 2022 оны төлөвлөгөө”-ний дэвшүүлсэн 52 зорилт, 257 арга хэмжээний хэрэгжилтийг 90.98 хувийн гүйцэтгэлтэй буюу “Тодорхой үр дүнд хүрсэн” гэж дүгнэн, эрчимжүүлэх шаардлагатай арга хэмжээнүүдийг бүрэн хэрэгжүүлж, үр дүнд хүргэхийг аймгийн Засаг даргад үүрэг болголоо.
	2. “Аймгийн Засаг даргын 2020-2024 оны үйл ажиллагааны хөтөлбөр”-ийн хэрэгжилтийн явцын тайлан, мэдээлэл, түүнд Хурлын Хороодоос хийсэн дүгнэлт, Хурлын Төлөөлөгчдөөс гарсан саналыг хэлэлцээд “Аймгийн Засаг даргын 2020-2024 оны үйл ажиллагааны хөтөлбөр”-ийн хэрэгжилтийн явц 91.81 хувийн гүйцэтгэлтэй тул “Үр дүнтэй” гэж дүгнэв.
	Тус хөтөлбөрөөс хэрэгжилт удаашралтай ажил, арга хэмжээнүүдийг эрчимжүүлэх, шаардлагатай төсөв хөрөнгийг шийдвэрлэн, хэрэгжилтийг бүрэн хангаж гүйцэтгэл үр дүнг тайлагнаж ажиллахыг аймгийн Засаг даргад даалгалаа.
	Аймгийн Засаг даргын 2020-2024 оны үйл ажиллагааны хөтөлбөрийн хэрэгжилтэд хийх хяналт-шинжилгээг хорооны төлөвлөгөөнд тусган, хяналт тавьж тогтоолын хэрэгжилтэд хяналт тавьж ажиллахыг аймгийн иргэдийн Төлөөлөгчдийн Хурлын Хороодод үүрэг болгов.
3. “Аймгийг 2021-2025 онд хөгжүүлэх таван жилийн үндсэн чиглэл”-ийн хэрэгжилтийн тайлан мэдээлэл, түүнд  Хурлын Хороодоос хийсэн дүгнэлт, Хурлын Төлөөлөгчдөөс гарсан саналыг хэлэлцээд аймгийг 2021-2025 онд хөгжүүлэх таван жилийн үндсэн чиглэлийн дэвшүүлсэн 37 зорилт, 173 үйл ажиллагааны хэрэгжилтийн явц 91.7 хувийн гүйцэтгэлтэй тул “Тодорхой үр дүнтэй” гэж дүгнэв.
Таван жилийн Үндсэн чиглэлийн гүйцэтгэлийн үр дүнг нэмэгдүүлж, шаардлагатай төсөв хөрөнгийг шийдвэрлүүлэн,  хэрэгжүүлж, гүйцэтгэл, үр дүнг тайлагнаж  ажиллахыг аймгийн Засаг даргад даалган бодлогын баримт бичгийн хэрэгжилтэд хийх хяналт-шинжилгээг хорооны төлөвлөгөөнд тусган батлуулж, тогтоолын хэрэгжилтэд хяналт тавьж ажиллахыг Хурлын Хороодод үүрэг болголоо.
4. Төв аймаг байгуулагдсаны 100 жилийн ойн бэлтгэл ажлын явцын мэдээлэл, Хурлын Төлөөлөгчдөөс гарсан саналыг хэлэлцээд аймгийн түүхт 100 жилийн ой зохион байгуулахад шаардлагатай төсөв хөрөнгийн эх үүсвэрийг бүрдүүлэх ажлыг шуурхай зохион байгуулж, ажлын үр дүнг сар бүрийн 1-ний дотор ил тод мэдээлэх,
Ёслол хүндэтгэл, бэлэг дурсгал, шагналын чиглэлээр зохион байгуулж байгаа ажлыг эрчимжүүлж, 4 сарын 1-ний дотор танилцуулах, Төв аймаг байгуулагдсаны 100 жилийн ойн баримтат кино, дуу, клипийг 6 сарын 1-ний дотор дуусган, үзэгчдийн хүртээл болгох, ойн хүрээнд бүтээх номын материалыг 4 сарын 1-ний дотор эцэслэн, танилцуулах, Бүтээн байгуулалт, ногоон байгууламжийн ажлуудыг эрчимжүүлж, 7 сарын 1-ний дотор дуусгах, Худалдаа, үйлчилгээ, тохижилтын чиглэлээр хийж буй ажлын мэдээллийг 7 сарын 5-ны дотор танилцуулах, Түүхт ой угтсан ажилд иргэд, аж ахуйн нэгж, байгууллагуудын идэвх оролцоо, бүтээлч санал санаачлагыг өрнүүлж, үүрэгжүүлэн Төв аймаг байгуулагдсаны 100 жилийн ойн бэлтгэл ажлуудыг эрчимжүүлж ажиллахыг аймгийн Засаг даргад даалгалаа.
Ой угтсан бэлтгэл ажлын төлөвлөгөөний гүйцэтгэлд явцын хяналт шинжилгээ хийж ажиллахыг аймгийн иргэдийн Төлөөлөгчдийн Хурлын Хороодод үүрэг болгов.
5. Аймгийн Гадаад харилцаа, хамтын ажиллагааны 2022 оны төлөвлөгөөний хэрэгжилт, 2023 оны төлөвлөгөөний төслийн мэдээлэл, түүнд Хурлын Нутгийн удирдлага, цахим хөгжлийн хорооноос хийсэн дүгнэлт, Төв аймаг дахь Төрийн аудитын газраас хийсэн дүгнэлт, Төлөөлөгчдөөс гарсан саналыг хэлэлцээд аймгийн “Гадаад харилцаа, хамтын ажиллагааны 2022 оны төлөвлөгөө” 86.0 хувьтай хэрэгжсэн тул “Тодорхой үр дүнд хүрсэн” гэж дүгнэн,  аймгийн “Гадаад харилцаа, хамтын ажиллагааны 2023 оны төлөвлөгөө”-г батлав.
[bookmark: _Hlk126058453]Аймгийн Гадаад харилцаа, хамтын ажиллагааны 2023 оны төлөвлөгөөг “Төрийн гадаад бодлого, үйл ажиллагааны нэгдмэл байдлыг сайжруулах тухай” Үндэсний аюулгүй байдлын зөвлөлийн 2013 оны 01 дүгээр зөвлөмж, Монгол Улсын Засгийн газрын 2013 оны 169 дүгээр тогтоол, Монгол Улсын гадаад харилцааг эдийн засагжуулах хөтөлбөр зэрэг гадаад бодлогын баримт бичигтэй уялдуулан хэрэгжүүлэх, гадаад харилцаа, хамтын ажиллагааны 2023 оны төлөвлөгөөг хэрэгжүүлэхэд шаардагдах зардлыг зохих журмын дагуу тухай бүр шийдвэрлэн ажиллахыг аймгийн Засаг даргад даалгав.
Аймгийн Гадаад харилцаа, хамтын ажиллагааны хүрээнд зохион байгуулагдах гадаад арга хэмжээнд нутгийн өөрөө удирдах байгууллагын оролцоог хангаж, шаардагдах зардлыг төлөөлөгчийн үйл ажиллагааны зардлын хүрээнд батлагдсан төсвөөс шийдвэрлэхийг аймгийн иргэдийн Төлөөлөгчдийн Хурлын Ажлын албанд даалгалаа.                
6. “Журам хүчингүй болгох тухай” мэдээлэл, түүнд Хурлын Газрын харилцаа, байгаль орчин, хөдөөгийн хөгжлийн хорооноос хийсэн дүгнэлтийг хэлэлцээд аймгийн Иргэдийн Төлөөлөгчдийн Хурлын 2022 оны 05 дугаар сарын 19-ны өдрийн 03 дугаар тогтоолоор батлагдсан “Газрын дуудлага худалдааны орлогыг төвлөрүүлэх, зарцуулах, тайлагнах журам”-ыг хүчингүй болгохоор шийдвэрлэн  “Журам хүчингүй болгох тухай” тогтоолыг батлав.
“Газрын дуудлага худалдааны орлогыг төвлөрүүлэх, зарцуулах, тайлагнах журам”-ыг хүчингүй болгосонтой холбогдуулан газрын дуудлага худалдаанаас төвлөрсөн орлогыг Газар зохион байгуулалтын зөвлөх үйлчилгээ, газрыг хамгаалах, нөхөн сэргээх арга хэмжээ, газрын харилцааны үйлчилгээг сайжруулах тоног төхөөрөмж худалдан авах, дэд бүтцийг сайжруулах төсөл хөтөлбөрийг санхүүжүүлэх хөрөнгө оруулалтыг жил бүрийн төсөвт тусган, хэрэгжүүлэхийг аймгийн Засаг дарга, сумын Засаг дарга нарт даалгав.
7. “Нийтийн эдэлбэр газрын хог хаягдлыг цэвэрлэх, энгийн хог хаягдлыг булшлах зардлын нэгж тариф батлах тухай” санал, мэдээлэл, түүнд Хурлын Газрын харилцаа, байгаль орчин, хөдөөгийн хөгжлийн хорооноос хийсэн дүгнэлтийг хэлэлцээд “Нийтийн эдэлбэр газрын хог хаягдлыг цэвэрлэх, энгийн хог хаягдлыг булшлах зардлын нэгж тариф”-ыг батлав. 
Батлагдсан нэгж тарифыг аймгийн хэмжээнд мэдээлж, мөрдүүлэн ажиллахыг аймгийн Засаг даргад даалган тус тогтоолыг захиргааны хэм хэмжээний актын улсын нэгдсэн санд бүртгүүлэхийг аймгийн иргэдийн Төлөөлөгчдийн Хурлын Ажлын албанд үүрэг болгов.
8. “Хөрөнгө шийдвэрлэх тухай” мэдээлэл, түүнд Хурлын Төсөв санхүү, эдийн засгийн хөгжлийн  хорооноос хийсэн дүгнэлтийг хэлэлцээд “Хөрөнгө шийдвэрлэх тухай” балансаас балансад шилжүүлэх барилга байгууламжийг нэгдүгээр, дуудлагын худалдаагаар худалдах, балансаас балансад шилжүүлэх тээврийн хэрэгслийг хоёрдугаар, акталж устгах машин, тоног төхөөрөмж, тавилга, эд хогшлыг гуравдугаар хавсралтаар  тус тус батлав.
Дуудлагын худалдааг зохион байгуулахтай холбоотой шаардагдах зардлыг эд хөрөнгийн суурь үнэ дээр нэмж, холбогдох хууль, журмын дагуу зохион байгуулах, төлбөрийг аймгийн төсөвт бүрэн төвлөрүүлэх, хөрөнгийн хөдлөлийг хууль тогтоомжийн дагуу нягтлан бодох бүртгэл, тайланд тусгах, акталж устгах машин, тоног төхөөрөмж, тавилга, эд хогшлыг байгууллагын өмч хамгаалах байнгын зөвлөлийн хяналтад зохион байгуулахыг аймгийн Засаг даргад даалгав.
9. “Хөрөнгө шийдвэрлэх тухай”  мэдээлэл, түүнд Хурлын Төсөв санхүү, эдийн засгийн хөгжлийн  хорооноос хийсэн дүгнэлтийг хэлэлцээд Засгийн газрын 2022 оны 417 дугаар тогтоолоор Мэргэжлийн хяналтын газар татан буугдсантай холбогдуулан шилжүүлэх барилга байгууламжийг нэгдүгээр, дуудлагын худалдаагаар худалдах, балансаас балансад шилжүүлэх, актлаж устгах тээврийн хэрэгслийг хоёрдугаар, шилжүүлэх машин, тоног төхөөрөмж, тавилга эд хогшил, биет бус хөрөнгийг гуравдугаар, акталж устгах машин тоног төхөөрөмж, тавилга эд хогшлыг дөрөвдүгээр хавсралтаар тус тус батлав.
10. “Хөрөнгө шийдвэрлэх тухай”  мэдээлэл, түүнд Хурлын Төсөв санхүү, эдийн засгийн хөгжлийн  хорооноос хийсэн дүгнэлтийг хэлэлцээд Зуунмод сумын Номт 1 дүгээр багийн Манзушир өргөө хорооллын 1-27 тоот 34 м.кв 1 өрөө орон сууцыг Захиргааны хэргийн давж заалдах шатны шүүх 2022 оны 09 дүгээр сарын 07-ны өдрийн 221/МА2022/0597 дугаар магадлалын дагуу иргэн Д.Үүрийнцолмонгийн өмчлөлд шилжүүлэхээр шийдвэрлэн “Хөрөнгө шийдвэрлэх тухай” тогтоолыг батлав.
Тогтоолын хэрэгжилтийг шуурхай ханган, эд хөрөнгийн хөдлөлийг холбогдох хууль тогтоомж, журмын дагуу нягтлан бодох бүртгэл, тайланд тусгаж ажиллахыг аймгийн Засаг даргад даалгалаа.
11. “Олон нийтийн цагдаагийн ажилтны тоо тогтоох тухай” мэдээлэл, түүнд Хурлын Нутгийн удирдлага, цахим хөгжлийн хорооноос хийсэн дүгнэлтийг хэлэлцээд “Олон нийтийн цагдаагийн ажилтны тоо тогтоох тухай” тогтоолыг батлав.
Аймгийн хэмжээнд гэмт хэрэг, зөрчлөөс урьдчилан сэргийлэх, нийтийн хэв журмыг хамгаалах, замын хөдөлгөөний аюулгуй байдлыг хамгаалах чиглэлээр 2023 онд ажиллах олон нийтийн цагдаагийн ажилтны тоог 16 байхаар тогтоов.
Олон нийтийн цагдаагийн ажилтныг мэргэжил apra зүйн удирдлагаар хангаж, сургаж дадлагажуулах, ажлын үp дүнг тооцон хяналт тавьж ажиллахыг аймгийн Засаг даргад даалгалаа.
Тус тогтоол батлагдсантай холбогдуулан аймгийн иргэдийн Төлөөлөгчдийн Хурлын 2022 оны 10 дугаар хуралдааны 05 дугаар тогтоолыг хүчингүйд тооцов.
12. Аймгийн иргэдийн Төлөөлөгчдийн Хурлын Зөвлөлийн бүрэлдэхүүнийг шинэчлэн байгуулж, Хурлын хуралдааны шийдвэрийн биелэлтийг хангуулах, хуралдааны бэлтгэл хангах, хуралдаан хоорондын хугацаанд Хурлын хороодын үйл ажиллагааг уялдуулан зохицуулж ажиллахыг үүрэг болголоо.
13.Гэмт хэргээс урьдчилан сэргийлэх ажлыг зохицуулах салбар зөвлөлийн бүрэлдэхүүн шинэчлэн байгуулах, журам батлах тухай асуудлыг хэлэлцээд аймгийн салбар зөвлөл нь үйл ажиллагаандаа гэмт хэрэг, зөрчлөөс урьдчилан сэргийлэх тухай хууль болон холбогдох бусад хууль, тогтоомж, тус журмыг удирдлага болгон ажиллахаар гэмт хэргээс урьдчилан сэргийлэх ажлыг зохицуулах салбар зөвлөлийн ажиллах журмыг нэгдүгээр, салбар зөвлөлийн бүрэлдэхүүнийг 24 хүний бүрэлдэхүүнтэй байгуулан хавсралтаар батлав.
	Тус тогтоол батлагдсантай холбогдуулан аймгийн иргэдийн Төлөөлөгчдийн Хурлын Тэргүүлэгчдийн 2021 оны 31 дүгээр тогтоолыг хүчингүй болгохоор шийдвэрлэв.
14. Аймгийн иргэдийн Төлөөлөгчдийн Хурлын Хуралдаанаар 2023 онд хэлэлцэх асуудлын төлөвлөгөө боловсруулсан тухай мэдээлэл, Төлөөлөгчдөөс гарсан саналыг хэлэлцээд 2023 онд аймгийн ИТХ-ын хуралдааны ээлжитээр 4, ээлжит бусаар 3 удаа нийт 7 удаа хуралдуулж 63 асуудал хэлэлцүүлэхээр шийдвэрлэн “Хэлэлцэх асуудлын төлөвлөгөө батлах тухай” тогтоол батлав.
2023 оны хэлэлцэх асуудлын төлөвлөгөөнд тусгагдсан асуудлуудын бэлтгэлийг бүрэн хангуулж, шинээр боловсруулан батлах бодлогын баримт бичгүүдийн төсөл, тогтоол, шийдвэрүүдийн хэрэгжилтийн тайланг олон нийтээр хэлэлцүүлж саналыг нь тусган, үнэлж, дүгнэлт ажилд иргэд, иргэний нийгмийн болон мэргэжлийн байгуулагуудын оролцоог өргөжүүлж, боловсруулалтын чанарыг хангуулан, аймгийн иргэдийн Төлөөлөгчдийн Хурлын дүрмийн дагуу өргөн мэдүүлж, хэлэлцүүлэхийг аймгийн Засаг даргад даалгав.
Төлөвлөгөөнд тусгагдсан асуудлуудын боловсруулалтын түвшинд өөрийн эрхлэх чиг үүрэг, хариуцсан салбаруудын хүрээнд  хяналт шинжилгээ, хөндлөнгийн дүгнэлтүүдийг чанартай хийн, бэлтгэлийг сайтар хангуулж хуралдаанд хэлэлцүүлэх, Хорооны 2023 оны ажлын төлөвлөгөө боловсруулан хэрэгжилтийг хангаж ажиллахыг Хурлын хороодын дарга нарт үүрэг болгов.
 
 Бусад асуудлын хүрээнд:
Энэ сард аймгийн ИТХ-ын дарга, Ажлын албанд хандсан 12 албан бичиг бүртгэгдсэнээс удирдлагад танилцуулан хариу хүргүүлэх шаардлагатай 1 албан бичгийн  хариуг өгч ажилласан. 
Аймгийн ИТХ-ын дарга, Хурлын Ажлын албанаас холбогдох албан байгууллагад 37 албан бичиг гарган хүргүүллээ.
 Аймгийн ИТХ-ын дарга, Ажлын албанд хандан энэ сард 3 өргөдөл бүртгэгдснээс 2 өргөдлийн хариуг өгч 1 өргөдөл шийдвэрлэх шатандаа байна. 
Төв аймгийн ИТХ-ын Төлөөлөгчид болон 27 сумдын ИТХ-ын ХАСХОМ мэдүүлэг гаргах эрх бүхий албан тушаалтан нийт 608 мэдүүлэгчийнн хувийн ашиг сонирхолын болон хөрөнгө, орлогын мэдүүлгийг 02-р сарын 15-ны дотор гаргаж Авлигатай тэмцэх газарт хүргүүлэв. 
2023 оны 02-р сарын 07-ны өдөр сумдын иргэдийн Төлөөлөгчдийн Хурлын дарга, Засаг дарга нарын нэгдсэн сургалт, зөвлөгөөн зохион байгууллаа.
Тус нэгдсэн сургалт, зөвлөгөөнөөр Монгол Улсын Засгийн газрын болон аймгийн Засаг даргын 2020-2024 оны үйл ажиллагааны хөтөлбөр, Хөгжлийн жилийн төлөвлөгөө, “Түүхт ой бүтээн байгуулалтыг дэмжих жил” урианы жилийн зорилт, арга хэмжээ болон бусад бодлого хөтөлбөрүүдийн хэрэгжилтийг суманд зохион байгуулах ажилд арга зүйн зөвлөмж, мэдээлэл өгөх зорилготой зохион байгуулав. 
Сургалт, зөвлөгөөнд аймгийн ИТХ-ын дарга Ц.Жамбалсүрэн “Нутгийн өөрөө удирдах байгууллагаас 2022 онд хийсэн ажил, 2023 онд дэвшүүлсэн зорилт, үйл ажиллагаа”-ны талаар илтгэл мэдээлэл хийж, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль хэрэгжиж эхэлсэнтэй холбогдуулан нутгийн өөрөө удирдах байгууллагууд харилцан бие биедээ хяналт тавихгүй, удирдлагын хувьд хэвтээ тогтолцоотой, Үндсэн хуульд зааснаар бие даан шийдвэр гаргадаг байгууллага боловч ажил төрлийн хувьд харилцан мэдээ мэдээлэл солилцох, судалгаа дүгнэлт хийх, сум байгууллагад ажиллах, үйл ажиллагааг нь эрчимжүүлэх чиглэлээр ажиллах боломжтойг дурдан цаашид сумдын ИТХ, Засаг дарга нар 2023 онд дараах чиглэлээр анхаарч ажиллахыг зөвлөлөө:
1.Сум, багийн ИТХ-ын төлөөлөгчдийн мэдлэг, чадварыг дээшлүүлэх зорилтот сургалтуудыг тогтмол зохион байгуулж, бусад аймаг, сумдын туршлага судлуулах 
2.Сумын ИТХ, Засаг даргын хамтын ажиллагааг нягтруулж, хуралд асуудал өргөн мэдүүлэх, хэлэлцүүлэх, үнэлэлт дүгнэлт өгөх ажлуудыг уялдуулах. Сумын Засаг дарга, ЗДТГ-аас Хуралд үйлчлэх, бодлогын нэгдмэл байдлыг хангах 
3.Хурлын хороодыг Хууль тогтоомж болон хурлын шийдвэрийг сурталчлах, мэдээлэх, шийдвэрийн хэрэгжилтэд хийх хяналт шалгалт, иргэд олон нийтийг хамарсан соён гэгээрүүлэх үйл ажиллагаа зохион байгуулахад идэвхтэй оролцуулах, жилийн төлөвлөгөөтэй ажиллуулах
4.Сумын ИТХ-аас батлагдан гарах бодлого, шийдвэрийн төслүүдээр иргэдээс санал авч, сонсох ажиллагаа зохион байгуулж, иргэдийн оролцоог хангах 
5.Сумдын ИТХ-ын Төлөөлөгчдийн өдрийг зохион байгуулж, Төлөөлөгчдөөр аймгийн болон сумын ИТХ-ын бодлого, шийдвэр, хууль тогтоомжийг сурталчлах, тайланг нь жилд 1 удаа сонгогчдод тавиулах 
6.Сумын ИТХ-ын үйл ажиллагааны төлөвлөгөөг аймгийн ИТХ-ын үйл ажиллагааны төлөвлөгөөтэй уялдуулан баталж байх, ИТХ-ын зөвлөлийн Хурлыг тогтмол хуралдуулах 
7.Сумын ИТХ-аас сүүлийн 20 жилд нийтээр дагаж мөрдүүлэхээр гаргасан тогтоолд хяналт шинжилгээ хийж, ач холбогдлоо алдсан тогтоолыг хүчингүй болгох, зарим тогтоолыг захиргааны хэм хэмжээний актын улсын нэгдсэн санд бүртгүүлэх 
8.Сумын тухайн жилийн төсөв батлуулахын өмнө төсвийн хяналтын сонсголыг жил бүр хийх, Орон нутгийн хөгжлийн сангийн хөрөнгөөр хэрэгжүүлэх хөрөнгө оруулалт, хөтөлбөр, төсөл, арга хэмжээ, тэдгээрийг хэрэгжүүлэх дараалал, арга замын талаар багийн иргэд, олон нийтэд нээлттэй санал асуулга, хэлэлцүүлэг явуулж, тэдний саналыг тусгах 
9.Сумдын ИТХ-уудаас БИНХ-уудад үзүүлэх мэргэжил арга зүйн туслалцааг нэмэгдүүлж БИНХ-д хуулиар олгогдсон эрх үүргээ бүрэн хэрэгжүүлж ажиллахад нь бүхий л талаар дэмжлэг үзүүлэх 
10.Бүрэн, Өндөрширээт, Заамар сумын ИТХ-ууд нөхөн сонгуулийг хуулийн хугацаанд явуулж, мэдээ тайланг аймгийн Сонгуулийн хороо болон СЕХ-нд хүргүүлэх 
11.Авлига, ашиг сонирхлын зөрчлөөс урьдчилан сэргийлэх ажлыг тогтмол зохион байгуулж, хууль бус хандив, бэлэг авахгүй байх, Төлөөлөгчид болон улс төрийн албан хаагчдын ХАСХОМ-ийг хуулийн хугацаанд бүртгэж авах, тайланг мэдээг хугацаанд нь аймгийн ИТХ-ын Ажлын албанд ирүүлэх 
12.Орон нутгийн өмч хөрөнгийг бүртгэлд бүрэн хамруулах, ашиглалт, хадгалалт, хамгаалалтад тавих хяналтыг сайжруулж аливаа тайлан мэдээний үнэн зөв байдлыг хангахад анхаарах
13.Аймаг байгуулагдсаны түүхт 100 жилийн ойн арга хэмжээнд нэгдсэн зохион байгуулалттайгаар оролцож, ой угтсан ажил арга хэмжээг идэвхтэй зохион байгуулах .
Дээрх үүрэг, зөвлөмжийг үйл ажиллагаандаа хэрэгжүүлэн төрийн амаргүй бөгөөд нэр хүндтэй албандаа хоёргүй сэтгэлээр зүтгэж, Төв аймаг байгуулагдсаны түүхт 100 жилийн ойдоо ажил, хөдөлмөрөөрөө түүчээлэн оролцохыг уриаллаа.
Мөн энэ үеэр 2023 оныг Төв аймаг “ТҮҮХТ ОЙ-БҮТЭЭН БАЙГУУЛАЛТЫГ ДЭМЖИХ” жил болгон урианы жил болгон зарласан бөгөөд урианы жилийн нээлтийг хийж Төв аймгийн ИТХ-ын 2022 оны 12-р сарын 05-ны өдрийн “Урианы жил зарлах тухай” 03 дугаар тогтоолыг аймгийн ИТХ-ын нарийн бичгийн дарга уншиж танилцууллаа.
Монгол Улсын шинэ Үндсэн хууль батлагдсаны 31 жилийн ойн өдрийг тохиолдуулан үндсэн хуулийн үзэл баримтлал, Монгол өв уламжлал, зан заншлыг сурталчлах ажилд сум, байгууллага төрийн албан хаагчдаа манлайлан ажилласан 
Зуунмод сумын ИТХ, ЗДТГ, Угтаалцайдам сумын ИТХ, ЗДТГ-ын хамт олон, аймгийн Газрын харилцаа, барилга, хот байгуулалтын газар, Гэр бүл, хүүхэд, залуучуудын хөгжлийн газар тус тус шалгарч өргөмжлөл, мөнгөн шагналаар шагнагдсныг аймгийн ИТХ-ын дарга, Засаг дарга нар гардуулав.
Мөн 2022 онд Нутгийн өөрөө удирдах байгууллагыг төлөвшүүлж, бэхжүүлэхэд хувь нэмрээ оруулан манлайлан ажиллаж, иргэдийн Төлөөлөгчдийн Хурлын хуулиар хүлээсэн чиг үүргээ хэрэгжүүлж, нийгэм, эдийн засаг, хөдөө аж ахуйн болон орон нутгийн хөгжлийг дэмжих асуудлуудыг хэлэлцэн шийдвэрлэж, ард иргэдээ хамруулсан олон нийтийн арга хэмжээнүүдийг амжилттай зохион байгуулсан Батсүмбэр, Баянцагаан, Эрдэнэсант сумдын ИТХ шалгарсан байна.
2023 оны 02-р сарын 08-ны өдөр Японы Хүүхдийг ивээх сангийн Монгол дахь хөтөлбөр болон Төв аймгийн ИТХ, ЗДТГ, БСШУГ, Онцгой байдлын газартай хамтран хэрэгжүүлэх хүмүүнлэгийн тусламжийн санамж бичигт гарын үсэг зурлаа. 
Уг төслийн хүрээнд зорилтод сумдад амьдарч буй төслийн шаардлагад нийцэх малчин өрхүүдэд хүмүүнлэгийн тусламж үзүүлэх, сургуулийн дотуур байрны хүүхдүүдэд ариун цэврийн багцын дэмжлэг үзүүлэх зэрэг ажлууд хийгдэх юм. 
Хүүхдийг ивээх сангийн Хүмүүнлэгийн тусламжийн хөтөлбөр нь гамшиг, хямралд өртсөн эмзэг бүлгийн хүүхэд, гэр бүл, малчдад чанартай хүмүүнлэгийн тусламжийг цаг алдалгүй хүргэх, болзошгүй эрсдэлээс урьдчилан сэргийлэх, бэлэн байх, эрсдэлийг даван туулахад нь дэмжлэг үзүүлэх зорилготой үйл ажиллагаагаа явуулдаг байна. Өнгөрсөн хугацаанд зудад өртсөн малчдын хүүхдүүдийн боловсролд анхаарах, гэр бүлд нь дэмжлэг үзүүлэх замаар хүүхэд багачуудыг эрсдэлээс сэргийлж, дэмжих төслүүд хэрэгжүүлж, “Малчдын хүүхдэд хүргэх тусламж”, “Малчдын амжиргааг хамгаалах чиглэлийн тусламж”, “Малчдыг дахин малжуулах тусламж”, “Малчдад үзүүлэх эрүүл мэндийн тусламж” зэрэг тусламжийн үйл ажиллагаануудыг явуулсан байна. 
"Төв нутгийн 100 жил-цагаан сар 2023" үзэсгэлэн 2 сарын 10-аас 12-ний өдрүүдэд зохион байгуулсан сар шинийн баярын үзэсгэлэн худалдаанд 27 сумын 270 гаруй баялаг бүтээгчдийн 305 гаруй нэр төрлийн бүтээгдэхүүн оролцсон байна.
Аймаг, орон нутгаас үйлдвэрлэл эрхлэгч, баялаг бүтээгчдээ дэмжиж үзэсгэлэн худалдааны давтамжийг нэмэгдүүлж, бараа бүтээгдэхүүнээ борлуулах байр, орчин нөхцөлөөр хангаж байгааг онцолсон бөгөөд “Төв нутгийн 100 жил-Цагаан сар 2023” үзэсгэлэн худалдаанд оролцож байгаа үйлдвэрлэл эрхлэгч, баялаг бүтээгчдийн бараа бүтээгдэхүүний сав, баглаа, боодол сайжирч, бүтээгдэхүүний нэр төрөл олширсон, тэр тусмаа тухайлсан арга хэмжээ рүү чиглэсэн бүтээгдэхүүний нэр төрөл нэмэгдсэн байна.
Үзэсгэлэн худалдааны үеэр аймаг, орон нутгийнхаа хөгжлийн төлөө өөрийн авьяас чадвар, оюун ухаанаа дайчлан хөдөлмөрлөж байгаа зарим иргэдэд шагнал гардууллаа. 
XVII жарны “Үзэсгэлэн болгогч” хэмээх усан туулай жилийн Сар шинийн баярыг тохиолдуулан ажил үйлсээрээ манлайлж, эх орныхоо хөгжил дэвшил, Төв сайхан нутгийнхаа эдийн засаг, нийгэм, боловсрол, хөдөө аж ахуйн салбар,төрийн албанд хүч хөдөлмөрөө дайчлан олон жил, үр бүтээлтэй ажиллаж, үнэтэй хувь нэмэр оруулсан хүмүүст Төрийн дээд, одон медаль гардуулах ёслолын ажиллагааг 2023 оны 02-р сарын 18-ны өдөр зохион байгууллаа. Ёслолын арга хэмжээнд Монгол Улсын Их Хурлын гишүүн Ж.Батжаргал, аймгийн Засаг дарга Д.Мөнхбаатар, аймгийн ИТХ-ын Нарийн бичгийн дарга Ч.Жавзанпагма, Засаг даргын зөвлөх Ц.Буманбуян, ЗДТГ-ын дарга М.Отгонбат болон төрийн дээд одон, медалиар шагнагдсан иргэд төрийн албан хаагчдад шагналуг гардууллаа.
Төрийн дээд одон медаль гардуулах ёслолын үйл ажиллагааны үеэр Төв аймгийн 2022 оны хөдөлмөрийн аваргууд шагналаа гардан авлаа.
2022 онд аймгийн Хөгжлийн жилийн ажлын төлөвлөгөө, урианы жилд дэвшүүлсэн зорилтуудыг үр дүнтэй хэрэгжүүлэн ажлын амжилт гаргаж, орон нутгийн хийгээд салбарын хөгжлийг тогтвортой хангаж төрийн болон төрийн бус байгууллага, аж ахуй нэгжийг хошуучлан ажилласан хамт олон төрийн түшээ, Хөдөлмөрийн аваргуудын шагналыг гардуулав.
Аймгийн хэмжээнд 2022-2023 оны өвөлжилт хүндэрч аймгийн нийт нутгаар 11-р сараас цас их хэмжээгээр орж, цасан бүрхүүл тогтож тал газартаа 18-31 см, хунгар газартаа 60-90 см цас орж мал аж ахуйн өвөлжилт хүндэрсэн байгаа бөгөөд  хаваржилт хүндрэх өндөр эрсдэл бүхий сумдад аймгийн ИТХ, аймгийн ЗДТГ-аас “Зудын эрсдлийн хариу арга хэмжээ”-ний хүрээнд Дэлхийн зөн ОУБ-ын Төв Орон нутгийн хөтөлбөртэй хамтран “Хамтдаа давъя” аян өрнүүлж Зуунмод, Баянчандмань, Борнуур, Жаргалант сумдын 200 малчин өрхөд малын уурагжуулсан тэжээлийн тусламж үзүүлээд байна.
[bookmark: _GoBack]Тусламжаар нэг өрхөд 200 кг уурагжуулсан тэжээлийг олголоо. Цаашид Дэлхийн зөн ОУБ-ын төсөл хэрэгждэг сумд болох Сүмбэр, Батсүмбэр сумдын 80 малчин өрхөд мөн энэхүү тусламжийг олгохоор төлөвлөн ажиллаж байна.
2023 оны 02-р сарын 28-ны өдөр Монгол Улсын Их Хурлын Ёс зүй, сахилга хариуцлагын байнгын хороо, Монгол Улсын Төрийн албаны зөвлөлийн санаачилга, НҮБ-ийн Хөгжлийн хөтөлбөрийн “Монгол улсад мэргэжлийн, иргэн төвтэй төрийн албыг төлөвшүүлэх нь” төслийн дэмжлэгтэйгээр, Төв аймгийн Засаг дарга, ЗДТГ, Төрийн албаны зөвлөлийн Төв аймаг дахь салбар зөвлөл хамтран Төрийн албаны шинэтгэлийн хүрээнд Төрийн албан хаагчийн ёс зүй хуулийн төслийн хэлэлцүүлгийг Төв аймагт зохион байгуулсан бөгөөд аймгийн ИТХ-ын Ажлын алба тус зөвлөгөөнд оролцлоо.
Улс төрийн болон тусгай албан тушаал эрхэлж буй этгээдийн ёс зүйн хэм хэмжээг хууль тогтоомжоор, төрийн захиргааны болон төрийн үйлчилгээний албан тушаал эрхэлж буй төрийн албан хаагчийн ёс зүйн хэм хэмжээг Засгийн газар тогтоож, журамлан зохицуулж байгаа Төрийн албан хаагчийн ёс зүйн тухай хуулийн төслийг хэлэлцүүлж байгаа нь төрийн албан хаагчид чадварлаг, мэргэшсэн, өндөр ёс зүйтэй байхын зэрэгцээ нийгмийн асуудал дээр шинэтгэл хийх, ажлын гүйцэтгэл үр дүнд суурилсан цалин хөлсний тогтолцоог нэвтрүүлснээр чадварлаг боловсон хүчнээ тогтвортой ажиллуулахад чухал хөшүүрэг болох бөгөөд тус хуулийн төсөл батлагдсанаар төрийн албан хаагчид нийтлэг мөрдөх ёс зүйн хэм хэмжээ, шаардлагыг тогтоож, түүнийг сахин мөрдүүлэх, хэрэгжүүлж, хэвшүүлэх механизмыг бий болгох, ингэснээр тогтвортой, хариуцлагатай ёс зүйтэй төрийн алба төлөвшиж, төрийн албанд иргэдийн итгэх итгэл нэмэгдэх юм.
Мөн Монгол Улсын Төрийн албаны зөвлөлийн бүрэлдэхүүн Төрийн албаны шинэтгэлийн хүрээнд Хүний нөөцийн удирдлага, мэдээллийн тогтолцоо цахим систем танилцуулга, сургалтыг төрийн байгууллагын Ёс зүйн зөвлөлийн 100 гишүүнийг оролцуулан зохион байгуулснаас гадна Монгол Улсын Төрийн албаны зөвлөлийн гишүүн Ц.Амартөгс, Маргаан хянан шалгах газрын дарга Ч.Бат-Эрдэнэ, Сургалт, судалгаа мэдээллийн нэгдсэн сангийн газрын дарга Ж.Эрдэнэбат нар Төв аймаг дахь салбар зөвлөлийн үйл ажиллагаатай танилцаж, салбар зөвлөлийн дарга, гишүүдтэй уулзан санал солилцлоо.
Аймгийн Гэмт хэргээс урьдчилан сэргийлэх ажлыг зохицуулах салбар зөвлөлийн ажлын хүрээнд:
Төв аймгийн Гэмт хэргээс урьдчилан сэргийлэх ажлыг зохицуулах салбар зөвлөл болон Монголын иргэний аюулгүй байдлын академи хамтран ерөнхий боловсролын дунд, ахлах ангийн сурагчдыг хамруулан “Сурагчийн аюулгүй байдал” сургалт зохион байгууллаа. 
Уг сургалт нь хүүхдийг болзошгүй гэмт хэрэг, зөрчлөөс урьдчилан сэргийлэх, хүүхдэд аюулгүй байдлын цогц мэдлэг түгээж, гэмт хэргээс урьдчилан сэргийлэх ажлыг идэвхжүүлэх зорилготой юм. 
Сургалтын хөтөлбөрт хүүхдийн аюулгүй байдлыг хангах үндсэн хэрэгцээ шаардлага, болон манай улсад хүүхдийн эсрэг үйлдэгдэж буй гэмт хэргүүдээс урьдчилан сэргийлэх арга, тактикийг багтаасан байна. Сургалтыг хөтөлбөрийн дагуу мэргэшсэн багш нар удирдан зохион байгууллаа.
Аймгийн гэмт хэргээс урьдчилан сэргийлэх ажлыг зохицуулах салбар зөвлөлөөс орон нутагт хууль тогтоомжийг сурталчлан хэрэгжүүлэх, гэмт хэрэг, зөрчлийг илрүүлэх, таслан зогсоох, урьдчилан сэргийлэх ажилд идэвх зүтгэл гарган үр дүнтэй ажилласан албан хаагчийг онцолдог уламжлалтай бөгөөд  2022 оны ажлын үзүүлэлт, үр дүнгээрээ амжилт гарган ажилласан албан хаагчийг шалгарууллаа.  “2022 Оны тэргүүний хуульч ”-аар аймгийн Цагдаагийн газрын Мал хулгайлах гэмт хэрэгтэй тэмцэх хэсгийн эрүүгийн мөрдөгч, цагдаагийн дэслэгч Б.Алтанхуяг шалгарсныг сар шинийн баярын төрийн дээд одон медаль гардуулах ажиллагаанд гардуулан өгсөн байна.
Аймгийн хэмжээнд 2022 оны байдлаар Мал хулгайлах гэмт хэрэг 61 бүртгэгдсэнээс 50 хэргийг яллагдагчаар татаж хэргийн илрүүлэлт 82 хувьтай буюу 5,7 пунктээр өссөн үзүүлэлттэй байна.
Энэ сард аймгийн ИТХ-ын Ажлын албанд Зуунмод, Батсүмбэр, Лүн, Бүрэн сумдын ИТХ-аас  2-р сарын ажлын  мэдээгээ ирүүлсэн байна.
Зуунмод сумын ИТХ:-
1. Сумын ИТХ-ын Зөвлөлийн Долдугаар хуралдаан 2023 оны 01 сарын 24-ний өдөр 80.6 хувийн ирцтэй хуралдаж, дараах асуудлуудыг хэлэлцсэн байна. 
1. Сумын ИТХ-ын Зөвлөлийн бүрэлдэхүүн батлах тухай 
2. ИТХ-ын 2023 оны төлөвлөгөө батлах тухай 
3. ИТХ-ын бүтэц орон тоо, цалингийн сан батлах тухай 
4. Сэргэлэн сум, Зуунмод сумын хилийн цэсийг шинэчлэн тогтоох Аймгийн ажлын хэсгийн мэдээлэл 
5. 2022 оны газрын нэгдмэл сангийн тайлан батлах тухай 
6. Сумын 2023 оны газар зохион байгуулалтын төлөвлөгөө батлах тухай 
7. Сумын ИТХ-ын тогтоол, шийдвэрийн хэрэгжилтэд үнэлэлт өгөх тухай  
2. Дээрх хэлэлцсэн асуудлын төслийг хэлэлцээд мэдээлэл, танилцуулгыг ойлгомжтой байдлаар сайжруулах, тогтоол, шийдвэрийн хэрэгжилтийг дахин нягталж мониторинг хийж төслийг ирүүлэхийг даалгаж ИТХ-ын хуралдаанаар хэлэлцүүлэхээр болов. 
3. ИТХ-ын Хот төлөвлөлт, дэд бүтэц, газрын харилцаа хариуцсан хороонд Газар зохион байгуулалтын 2023 оны төлөвлөгөөний төсөлд дүгнэлт гаргуулахаар өргөн барьж хороог ажиллуулан дүгнэлтийг гаргуулж авав. 
4. Зуунмод сумын ИТХ-ын Ес дэх удаагийн сонгуулийн Арвандөрөвдүгээр хуралдаан 2023 оны 02 сарын 03-ны өдөр 80.6 хувийн ирцтэй хуралдаж, 8 асуудал хэлэлцэж 7 тогтоол гаргасан байна.
	2023 оны 01 сарын 01-ны өдрөөс Сумын ИТХ-ын ажлын албаны ажилтны орон тоо нэмэгдэж, ажлын албаны ажилтныг томилон ажиллуулж эхэлсэн байна.
	Зуунмод сумын ИТХ-ын хуралдаан, зөвлөлийн хуралдаанаар хэлэлцэх асуудлын төлөвлөгөө, 2023 онд хийх үйл ажиллагааны төлөвлөгөөг боловсруулан батлуулснаас гадна ИТХ-ын хороодын төлөвлөгөөг хороодын хурлыг хийлгэн төлөвлөгөөг батлуулан ажиллуулжээ.
	Сумын ИТХ-ын ажлын албаны техник тоног төхөөрөмжийг сайжруулан хурдан хэвлэх, скайнердах зориулалттай принтер, хүчин чадал бүхий компьютерын хангалтыг нэмэгдүүлэн ИТХ-ын 1992 оноос хойш бүх хуралдааны бичиг баримтыг скайнердаж цахим хэлбэрт оруулсан бөгөөд хуралдааны бичиг баримт цаасан сууриар болон цахим сууриар хадгалагдах боломжтой болсон байна. Мөн сумын хурлын архивыг ЗДТГ-аас тусад нь гаргах бэлтгэл ажлыг хангажээ.
Мөн Зуунмод сумын “Нэвтэрхий толь I” номын нээлт болсон бөгөөд Zuunmod.tov.khural.mn сайт, Зуунмод Хот пэйсбүүк цахим хуудсаар дамжуулан мэдээллийг тухай бүр байршуулж, олон нийтэд мэдээлж ажилласан байна.
Батсүмбэр сумын ИТХ:
Батсүмбэр сумын ИТХ-ын зөвлөлийн 2 дугаар хурал 2 сарын 10-ны өдөр хуралдсан байна.
Сумын ИТХ-ын 2023 оны хэлэлцэх асуудлын төлөвлөгөө, ИТХ-ын үйл ажиллагааны төлөвлөгөөг сумын ИТХ-ын зөвлөлийн хурлаар хэлэлцүүлжээ.
 Тус сумын 2, 3-р багт үйл ажиллагаа явуулдаг Цогтмандал буян ХХК, Цагдаагийн Ерөнхий газрын сургалтын баазтай танилцахаар шийдвэрлэснийг дагуу ажлын хэсэг ажилласан байна.
Санхүүгийн портал системийн дагуу нэхэмжлэх, зарлагын гүйлгээг цахимаар баталгаажуулж хийж эхэллээ. 
Сумын ИТХ-ын цахимд хуудаст сумын ИТХ-аас болон ЗДТГ-аас хийж хэрэгжүүлж буй мэдээ мэдээлэл, зөвлөлийн хурлын шийдвэр, төлөөлөгчийн хурлын тогтоол, зурган мэдээллийг байршуулсан байна.
Сумын ИТХ-д 2022 онд хөтлөгдсөн баримт бичгийн 21 материалыг албан хэрэг хөтлөлтийн дагуу архивийн нэгж үүсгэн архивт хүлээлгэн өгжээ.
Сумын ИТХ-ын төлөөлөгч нарын 2022 оны хөрөнгө орлогын мэдүүлгийг бүрэн авч тайланг хүргүүлэн ажилласан байна.
Хэрэглэгчийн эрх ашгийг хамгаалах нийгэмлэгээс “аймгийн хэрэглэгчдийн найдвартай түнш” нэр хүндийг өргөж яваа Алтанмандал, Баянтүшээ, Аз, Миний мандал дэлгүүрийн хамт олонд батламжийг өгсөн. Аймагт сумын салбар зөвлөл 2022 оны ажлаараа 2-р дугаар байранд орсон.
Аймгийн ГХУСАЗЗ-өөс албан бичиг, 2023 оны хийх ажлын төлөвлөгөөний дагуу сумын салбар зөвлөл 3 сарын 2-нд хуралдуулахаар төлөвлөн ажиллажээ. 
Аймгийн Улаан загалмайн нийгэмлэгээс зохион байгуулж буй Бүгд Найрамдах Турк улс, Сирийн ард иргэдэд туслах хандивын аянд сумын ИТХ нэгдсэн байна.
“Аюулыг авдарлая-2” улс, аймгийн хэмжээнд зарласан тэмцээнд оролцож Бөмбөрцгийн Сүмбэ хүүхдийн ТББ-т хүсэлт гарган 2 сарын 13-ны өдөр сурагчдад зориулсан сургалтыг зохион байгуулжээ.
Лүн сумын ИТХ:
Лүн сумын ИТХ 2023 оны 02 сарын 02–ны өдөр ИТХ-ын Зөвлөлийн анхдугаар хурлыг зохион байгуулж цаг үеийн асуудлуудыг хэлэлцэж сумын ИТХ-ын Нийгмийн бодлогын хороо, Хүний эрх хууль хяналтын бодлогын хороо, ХАА ,газрын бодлогын хороодын дарга нарт хугацаатай үүрэг даалгавар өгч ажиллажээ.
Мөн сумын ИТХ-ын хэлэлцэх асуудлын төлөвлөгөө, 2023 оны байгууллагын үйл ажиллагаааны гүйцэтгэлийн төлөвлөгөө, ГХУСАЗСЗ-ийн 2023 оны төлөвлөгөөнүүдийг хэлэлцүүлсэн байна.
Сар шинийн баярыг тохиолдуулан төрийн дээд одон медалиар болон улс, аймаг, сумын аваргаар  шагнагдсан иргэд, малчид, төрийн албан хаагчдыг хүндэтгэлийн өргөөнд хүлээн авч шагналыг гардуулан өгөх үйл ажиллагааг зохион байгуулжээ.
Сумын ГХУСАЗСЗ-ийн гишүүд сар шинийн баярыг түеэр ажиллах хариуцлагатай эргүүл жижүүрийн хуваарь гарган хуваарийн дагуу эргүүл жижүүрийн үүрэг гүйцэтгэж ажилласан байна. 
Бүрэн сумын ИТХ:
Бүрэн сумын ИТХ-ын Зөвлөлийн 1-р хуралдаан 2 дугаар сарын 1-ны өдөр хуралдаж, хуралд зөвлөлийн 5 гишүүн оролцож, 1 гишүүн чөлөөтэй, хуралдааны ирц  83.3% хувьтайгаар хуралдсан байна.
 Зөвлөлийн хуралдаанаар:- 
-Сумын ИТХ-ын зөвлөл, хурлын хуралдаанаар хэлэлцэх асуудлын төлөвлөгөө 
-Сумын ИТХ-ын арваннэгдүгээр хуралдааны тов
-Хөрөнгө шийдвэрлүүлэхээр санал
-Хоршоо хөгжүүлэх нийгмийн хэмжээний хөтөлбөр-III үндэсний хөтөлбөрийг хэрэгжүүлэх төлөвлөгөөний төсөл
-Мал амьтны шимэгч өвчинтэй тэмцэх, эмчлэн сэргийлэх арга хэмжээний төлөвлөгөөний төслийг хэлэлцжээ. 
Сумын ИТХ-ын 11 дүгээр Хуралдаан 2 дугаар сарын 14-ны өдөр хуралдаж хуралдаанаар 8-н асуудлыг хэлэлцэж шийдвэрлэж 7-н тогтоол баталж, 1 асуудлын талаар мэдээлэл сонссон байна.
Бүрэн сумын ИТХ-ын 11 дүгээр хуралдаанаар:-
1. Орон нутгийн Хурлын нөхөн сонгуулийг товлон зарлах тухай
2. Сумын ИТХ-ын бүтэц, орон тоо цалингийн сан батлах тухай
3. Сумын ИТХ-ын зөвлөлийн гишүүн томилох тухай
4. Хөрөнгө шийдвэрлүүлэхээр санал уламжлах тухай
5. Баянтөхөмийн нуурын хужир ашигласны төлбөрийн талаарх мэдээлэл
6. Хоршоо хөгжүүлэх нийгмийн хэмжээний хөтөлбөр-III үндэсний хөтөлбөрийг хэрэгжүүлэх төлөвлөгөө батлах тухай
7. Хоршоо хөгжүүлэх сангийн төсөл сонгон шалгаруулах хороо, хяналтын зөвлөлийг шинэчлэн батлах тухай
8. Мал амьтаны шимэгчтэх өвчинтэй тэмцэх, эмчлэн сэргийлэх арга хэмжээний төлөвлөгөө батлах тухай зэрэг асуудлуудыг хэлэлцэж зохих шийдвэрүүдийг гаргасан байна.
Бүрэн сумын Гэмт хэргээс урьдчилан сэргийлэх зөвлөлийн 1-р хуралдаан 80.4% ирцтэй 02 сарын 16-ны өдөр хуралдаж хуралдсан байна. 
Зөвлөлийн хуралдаанаар сумын Гэмт хэргээс урьдчилан сэргийлэх зөвлөлийн 2023 оны  төлөвлөгөөг хэлэлцэн баталж цаашид дэд зөвлөл, гэмт хэргээс урьдчилан сэргийлэх зөвлөлөөс хийх ажлын чиглэлийг Зөвлөлийн дарга өгч ажиллажээ.
Сар шинийн баярт зориулсан сумын ИТХ-ын нэрэмжит хүчит бөхийн барилдааныг 2 сарын 17-ны өдөр зохион байгуулж хүчит 32 бөх барилдаж Эрдэнэхангай багийн  залуу бөх Д.Сэрсэндэмид түрүүлж, Баянцогт багийн сумын заан Ж.Энхбат үзүүрлэж, шөвгийн дөрөвт Эрдэнэхангай багийн сумын заан Д.Ёндонжамц, Баянцогт багийн багийн залуу бөх Л.Даланбаяр нар шалгарч шагналыг гардуулан өгсөн байна.
Сумын ИТХ-ын төлөөлөгч А.Төгсжаргал, З.Пүрэв-очир, Б.Хэрлэн нар  2023 оны 02-р сарын 10, 11, 12 ны өдрүүдэд сонгогдсон тойрогтоо ажиллаж  цаг үеийн мэдээ мэдээлэл, 2022 он батлагдсан ИТХ-аас хийсэн ажлын талаарх тайлан, хуралдаанаас батлагдсан тогтоолыг иргэдэд танилцуулж, санал бодлыг сонсож, сумын түүхт 100 жилийн ойн арга хэмжээний талаар, сумын ОНХСангаар 2024 онд хийх ажлын талаар тус тус иргэдээс санал асуулгыг авч ажилласан байна.
Бүрэн сумын ИТХ-ын төлөөлөгч, сум багийн засаг дарга нарын ХАСХОМ-ын хуулийн хугацаанд гаргуулж тайлан мэдээг дээд шатны байгууллагад хүргүүлж ажилласан байна.
Сумын ИТХ-ын нарийн бичгийн дарга 2023 оны байгууллагын гүйцэтгэлийн төлөвлөгөөг боловсруулж сумын ИТХ-ын даргаар батлуулсан байна.
Тус сумын ИТХ-аас холбогдох дээд байгууллагаас  ирүүлсэн 3 албан бичгийн хариуг хугацаанд нь гаргаж холбогдох газарт хүргүүлсэн зэрэг ажлуудыг тус тус хийж гүйцэтгэжээ.

